      ՆԱԽԱԳԻԾ


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԸ


«ՄԱՍՆԱՎՈՐ ՊԱՀՆՈՐԴԱԿԱՆ ԳՈՐԾՈՒՆԵՈՒԹՅԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ


Հոդված 1. «Մասնավոր պահնորդական գործունեության մասին» 2012 թվականի փետրվարի 9-ի ՀՕ-6-Ն օրենքի այսուհետ` Օրենք 7-րդ հոդվածի 2-րդ մասի 2-րդ կետը շարադրել հետևյալ խմբագրությամբ․
«2) սեփականության կամ օրինական տիրապետման ներքո գտնվող օբյեկտների, անշարժ և շարժական գույքի, տարածքի՝ ինչպես կայուն պահակետով, այնպես և տեսահսկման և ահազանգման համակարգերի միջոցով պահպանությունը և արագ արձագանքումը․»։

Հոդված 2․Օրենքի 8-րդ հոդվածում`
1) 3-րդ մասը շարադրել հետևյալ խմբագրությամբ․
«Թիկնապահական և պահնորդական գործունեության լիցենզիայի տրման պարտադիր պայման է հանդիսանում լիցենզիա ստանալու հայտը ներկայացնելու պահի դրությամբ համապատասխան որակավորում ունեցող առնվազն 10 աշխատակցի (պահնորդի և (կամ) թիկնապահի) հետ կնքված աշխատանքային պայմանագրերի և նվազագույնը 10 միլիոն Հայաստանի Հանրապետության դրամի չափով կանոնադրական կապիտալի առկայությունը։ Սույն պայմանների ապահովումը պարտադիր է մասնավոր պահնորդական գործունեություն իրականացնող կազմակերպության գործունեության ողջ ընթացքում, որի չպահպանումը հիմք է մասնավոր պահնորդական կազմակերպության լիցենզիայի գործողության դադարեցման համար։»․
2) 5-րդ մասից հանել «լիցենզիայի գործողության ժամկետի երկարաձգման,» բառերը:

[bookmark: _Hlk169873007]
Հոդված 3․ Օրենքը լրացնել հետևյալ բովանդակությամբ 8.1-րդ  հոդվածով.

«Հոդված 8․1  Լիցենզիաների էլեկտրոնային գրանցամատյանը

Մասնավոր պահնորդական գործունեություն իրականացնող կազմակերպությունները հաշվառելու, ոլորտի վիճակի և տենդենցների վերաբերյալ տեղեկությունները հավաքելու և վերլուծելու, ինչպես նաև ոլորտի քաղաքականությունը մշակելու նպատակով՝  Լիազոր մարմինը վարում է մասնավոր պահնորդական գործունեություն իրականացնող կազմակերպությունների հաշվառման էլեկտրոնային գրանցամատյան, որտեղ նշվում են․
1) լիցենզավորված իրավաբանական անձի անվանումը և գտնվելու (գործունեություն ծավալելու) վայրը․
2) լիցենզիայի համարը.
3) լիցենզիան տալու ամսաթիվը և գրանցման համարը.
4) գործունեության կոնկրետ տեսակը, որի իրականացման համար տրվել է լիցենզիա.
5) տեղեկություններ՝ տրված լիցենզիայի վերաձևակերպման, գործողության կասեցման կամ  դադարեցման մասին.
6) կազմակերպությունում իրականացված ստուգումների վերաբերյալ տեղեկություններ.
7) սույն օրենքի 30-րդ հոդվածի 3-րդ մասով սահմանված հաշվետվության մեջ նախատեսված այլ տեղեկություններ:»։

Հոդված 4․ Օրենքի 9-րդ հոդվածը լրացնել հետևյալ բովանդակությամբ 3-րդ մասով.
«3․ Ֆիզիկական, ինչպես նաև իրավաբանական անձանց (անկախ սեփականության տեսակից և կազմակերպաիրավական ձևից) պատկանող օբյեկտների կամ տարածքների պահպանությունը վերջիններիս կողմից, ծառայությունների մատուցման պայմանագրի հիման վրա, պետք է պատվիրակվի մասնավոր պահնորդական կազմակերպություններին, բացառությամբ հանրակրթական ուսումնական հաստատությունների (ոչ բարձրագույն ուսումնական հաստատությունների) և այն առևտրային կազմակերպությունների և անհատ ձեռնարկատերերի, որոնց աշխատողների միջին ցուցակային թվաքանակը կազմում է մինչև 250 մարդ, իսկ նախորդ տարվա գործունեությունից ստացված հասույթը կամ նախորդ տարեվերջի դրությամբ ակտիվների հաշվեկշռային արժեքը չեն գերազանցում համապատասխանաբար 1 միլիարդ 500 միլիոն դրամը և 1 միլիոն դրամը, որոնք կարող են իրենց կազմակերպությունների պահպանությունը կազմակերպել հաստիքային աշխատակիցների (պահակ, հսկիչ, անվտանգության աշխատակից և այլն) միջոցով։ Սույն կանոնից բացառություն են կազմում այն դեպքերը, երբ օբյեկտը, օրենսդրության համաձայն, ենթակա է պետական պահպանության։»:

Հոդված 5. Օրենքի 24-րդ հոդվածը լրացնել հետևյալ բովանդակությամբ 3-րդ մասով.
«3.  Պահնորդական և թիկնապահական գործունեության կազմակերպման կարգը սահմանում է Լիազոր մարմինը։»:

Հոդված 6․ Օրենքի 25-րդ հոդվածի 1-ին մասը շարադրել հետևյալ խմբագրությամբ․ 

«1. Պահնորդի (թիկնապահի) առողջությունն ապահովագրվում է գործատուի հաշվին:»։

[bookmark: _Hlk170983707][bookmark: _Hlk170984303][bookmark: _Hlk170983838]Հոդված 7․Օրենքի 30-րդ հոդվածում՝
1) 1-ին մասում «ոստիկանությունը» բառը փոխարինել «Լիազոր մարմինը» բառերով․
2) 2-րդ մասում «Ոստիկանությունը» բառը փոխարինել «Լիազոր մարմինը» բառերով․
3) 3-րդ մասում «ոստիկանությունն» բառը փոխարինել «Լիազոր մարմինն» բառերով, իսկ  «(պատվիրատուների համաձայնությամբ)» բառերը փոխարինել «, բացառությամբ բնակարանների և բնակարանի հավասարեցված վայրերի,» բառերով․
4) լրացնել հետևյալ բովանդակությամբ 4-րդ մաս.
«4․ Lիցենզավորված մասնավոր պահնորդական կազմակերպությունները յուրաքանչյուր կիսամյակ մինչև կիսամյակին հաջորդող ամսվա 25-ը Լիազոր  մարմնին են  ներկայացնում կազմակերպության գործունեության վերաբերյալ հաշվետվություն, որի ձևը և դրանում ներառվելիք տեղեկությունների ցանկը սահմանվում է Լիազոր մարմնի կողմից։»։ 

Հոդված 8․ Օրենքի 32-րդ հոդվածի 2-րդ մասում «ոստիկանության» բառը փոխարինել «Լիազոր մարմնի» բառերով։

Հոդված 9․ Սույն օրենքն ուժի մեջ է մտնում պաշտոնական հրապարակման օրվանից վեց ամիս հետո, բացառությամբ սույն օրենքի 6-րդ հոդվածի 1-ին, 2-րդ, 3-րդ մասերի և 7-րդ հոդվածի, որոնք ուժի մեջ են մտնում պաշտոնական հրապարակման օրվան հաջորդող տասներորդ օրը։

Հոդված 10. Անցումային դրույթներ

1. Սույն օրենքի ուժի մեջ մտնելուց հետո մասնավոր պահնորդական գործունեության լիցենզիա ստացած իրավաբանական անձինք պարտավոր են մեկ տարվա ընթացքում Լիազոր մարմին ներկայացնել սույն օրենքի 2-րդ հոդվածով նախատեսված պայմաններն իրենց կազմակերպություններում ապահոված լինելու վերաբերյալ տեղեկատվություն (համապատասխան որակավորում ունեցող առնվազն 10 աշխատակցի /պահնորդի և (կամ) թիկնապահի/ հետ կնքված աշխատանքային պայմանագրեր, ինչպես նաև իրավասու մարմնի կողմից տրված տեղեկանք՝ 10 միլիոն Հայաստանի Հանրապետության դրամի չափով կանոնադրական կապիտալի առկայության վերաբերյալ)։ 
2. Օրենքի 30-րդ հոդվածի 4-րդ մասով նախատեսված հաշվետվության ձևը և 24-րդ հոդվածի 3-րդ մասով նախատեսված կարգը հաստատվում են  Լիազոր մարմնի կողմից` սույն օրենքի ուժի մեջ մտնելուց հետո 2-ամսյա ժամկետում։















 ՆԱԽԱԳԻԾ


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԸ 

«ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ» ՀԱՅԱՍՏԱՆԻ                          ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ  ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ



[bookmark: _Hlk177979350]Հոդված 1. 1985 թվականի դեկտեմբերի 6-ի «Վարչական իրավախախտումների վերաբերյալ» օրենսգրքի (այսուհետ՝ Օրենսգիրք) 124.1-րդ հոդվածը լրացնել հետևյալ բովանդակությամբ 2-րդ և 3-րդ մասերով.
«2. Նույն արարքը, որը կատարվել է թիկնապահական գործունեության իրականացման ընթացքում պահպանվող անձին տեղափոխող կամ ուղեկցող տրանսպորտային միջոցների վարորդների կողմից՝
         առաջացնում է տուգանքի նշանակում իրավաբանական անձի նկատմամբ՝ սահմանված նվազագույն աշխատավարձի հինգհարյուրապատիկի չափով։»․
    «3. Սույն հոդվածի 2-րդ մասով նախատեսված արարքը  վարչական տույժի նշանակման օրվանից հետո մեկ տարվա ընթացքում կրկին կատարելը`
առաջացնում է տուգանքի նշանակում իրավաբանական անձի նկատմամբ՝ սահմանված նվազագույն աշխատավարձի հազարապատիկի չափով։»։

Հոդված 2. Օրենսգրքի 169.23-րդ հոդվածում՝
1) 1-ին մասում «հարյուրապատիկից երկուհարյուրապատիկ» բառերը փոխարինել «երեքհարյուրապատիկից հինգհարյուրապատիկի» բառերով․
 2)  2-րդ մասում «հարյուրապատիկից հարյուրհիսնապատիկի» բառերը փոխարինել «երկուհարյուրապատիկից չորսհարյուրապատիկի» բառերով։

Հոդված 3. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:


 
 



































ՆԱԽԱԳԻԾ


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԸ

    «ԼԻՑԵՆԶԱՎՈՐՄԱՆ ՄԱՍԻՆ»  ՕՐԵՆՔՈՒՄ  ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Հոդված 1. «Լիցենզավորման մասին» 2001 թվականի մայիսի 30-ի ՀՕ-193  օրենքի   43-րդ հոդվածի 2-րդ մասի աղյուսակի Անվտանգության բնագավառ բաժնի  11-րդ կետի 9-րդ սյունակում « - »  կետադրական նշանը փոխարինել  «Հ» տառով։

Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:


 

























      ՆԱԽԱԳԻԾ
[bookmark: _Hlk177546476]

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԸ

«ՊԵՏԱԿԱՆ ՏՈՒՐՔԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ


Հոդված 1. «Պետական տուրքի մասին» 1997 թվականի դեկտեմբերի 27-ի ՀՕ-186 օրենքի 19.5-րդ հոդվածի 1-ին մասում «500-ապատիկի» բառերը փոխարինել «3000-ապատիկի» բառերով։
 Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:

